
Tilbakemelding på søknad om mottak og mellomlagring av asfalt - Industri 
- Hjelmeland 71/31 - Ullestad og Jansen Transport AS - Viganeset 

Statsforvaltaren stadfestar at Ullestad og Jansen Transport AS kan mellomlagra og gjenvinne 
brukt asfalt på industriområde i Hjelmeland kommune, gnr. 71 bnr. 31. Me føreset at omløpstida 
for asfaltmassen ikkje overstig 3 år, og at verksemda deltek i kontrollordninga for 
asfaltgjenvinning.  
 
Statsforvaltaren viser til søknad frå Ullestad og Jansen Transport AS 26.04.2023 om mellomlagring og 
gjenvinning av asfaltmassar på Viganeset gnr. 71 bnr. 31, Hjelmeland kommune. Søknaden var først 
forma for å gjelde mottak, mellomlagring og knusing av både returbetong og returasfalt. I e-post av 
16.07.2023, har Ullestad og Jansen Transport AS bede om at søknaden berre skal gjelde returasfalt. 
 

Bakgrunn 
Ullestad og Jansen Transport AS driv verksemda si frå Viganeset industriområde. Tomta/området på 
Viganeset er regulert til industri og er etter eige utsegn, godt egna til mottak og behandling av brukt 
asfalt. Returasfalt frå Hjelmeland vert i dag frakta til Tau for levering til godkjent mottak. Planen er å 
ta imot, mellomlaga og knuse dei brukte asfaltmassane for å kunne bruke dei i lokale prosjekt på 
Hjelmeland. Det er søkt om mottak av 1 000 tonn brukt asfalt pr. år. 
 
Arealet som skal nyttast til mellomlagring er avgrensa til ca. 400 m2, og området er regulert til 
industri i reguleringsplan som blei vedteke av Hjelmeland kommune 02.10.2019. Verksemda 
opplyser om at området i dag blir brukt til lagring av fjellmassar for knusing og ferdigvarer for sal. 
 

Høyring og uttalar 
Søknaden blei sendt på høyring til Hjelmeland kommune og aktuelle naboar. Kommunen har ikkje 
kome med ei uttale i saka.  
 
Bjørn H. Torjussen 
Bjørn H. Torjussen ønskjer at det blir føretatt analysar av grunnsig frå mottaket/industrien og 
kommenterer at Vikavatnet av og til blir opplevd som meir forureina/uklart enn vanleg. Det er 
usikkert om dette kjem frå industriområdet. Han er også bekymra for støvutslepp.  

Kommentar frå bedrifta: Ullestad og Jansen Transport AS påpeiker at det går asfaltert veg langs heile 
vatnet, som i prinsipp tilsvarer det som skal mellomlagrast og gjenvinnast. Ved bearbeiding av asfalt 
vil det oppstå minimalt med støv på grunn av bindemiddelet i asfalten.  
 

Statsforvalteren sine vurderingar 
Gjenvinning av asfalt 
Asfaltflak frå asfaltdekke lagt seinare enn ca. 1960 inneheld normalt ikkje tjærestoff (PAH), og blir 
ikkje omfatta  av omgrepet farleg avfall. Det vil på grunn av høgt smeltepunkt for bitumen vere svært 
avgrensa avrenning frå asfaltdeponi, og dermed liten fare for forureining av grunn og vatn. 
Statsforvaltaren vurderer difor at det ikkje er tenleg å påleggja verksemda å gjennomføra 
grunnundersøkingar, slik det vart føreslått av Bjørn H. Torjussen. 
 
Asfaltflak er likevel avfall, og er dermed omfatta av Forskrift om gjenvinning og behandling av avfall 
(avfallsforskrifta), der kapittel 9 omfattar deponering av avfall. 
 
Me viser til avfallsforskrifta § 9-2 Verkeområde anna avsnitt der det heiter: Føresegnene i dette 
kapittelet gjeld også for lagerplassar av avfall dersom lagringstida er meir enn eitt år før avfallet går 
til sluttbehandling eller meir enn tre år før avfallet går til gjenvinning eller behandling. 
 
Under føresetnad av at omløpstida for asfaltdeponi ikkje overstig tre år, treng difor ikkje Ullestad og 
Jansen Transport AS eit særskild løyve etter avfallsforskrifta § 9-7 for å motta, mellomlagra og 
gjenvinne asfalt på denne lokaliteten. 
 
Statsforvaltaren føreset at Ullestad og Jansen Transport AS melder mellomlageret inn i 
Kontrollordninga for asfaltgjenvinning (KFA) og held dei registrerte opplysningane for sitt 
mellomlager oppdaterte. KFA føreset Statsforvaltaren sin godkjenning for at anlegget kan delta i 
kontrollordninga. KFA får difor kopi av dette brevet. 
 
Statsforvaltaren føreset at det vil bli etablert stasjonær vekt slik at verksemda får kontroll over inn- 
og utkøyrde massar. 
 
Naturmangfald og vassmiljø 
Tiltaket er avgrensa i omfang (ca. 400 m2) og vil føregå innanfor eit område regulert til industri. 
Avrenning frå massane er venta å være avgrensa. Statsforvaltaren vurderer difor at det er 
usannsynleg at mellomlagring og gjenvinning av asfaltmassar vil ha innverknad på Naturmangfaldet 
i området. 
 
Verksemda oppgir at resipienten er Ølesundet (ID 0242020400-C), som klassifisert med økologisk 
god tilstand i vann-nett.no. Kjemisk tilstand er udefinert. Vikavatnet, som er lokalisert søraust for 
industriområdet, er ikkje definert som ein eigen vassførekomst i vann-nett. Økologisk og kjemisk 
tilstand er derfor ukjend. Med liten avrenning frå massane er det difor forventa minimal påverknad 
på vassmiljøet.  
 

Konklusjon 
Statsforvaltaren stadfestar at Ullestad og Jansen Transport AS kan ta imot brukt asfalt for 
mellomlagring og gjenvinning utan særskilt utsleppsløyve dersom omløpstida ikkje overstig 3 år. 
Dersom det oppstår endringar ved anlegget som medfører at det vert omfatta av avfallsforskrifta § 
9-7 skal Statsforvaltaren underrettast om dette. 

Varsel om gebyr 
Statsforvaltaren er pålagd å ta gebyr for vår saksbehandling av mellom anna søknader om ny eller 
endra løyve etter forureiningslova, jf. forureiningsforskrifta kapittel 39. Gebyret skal samla sett ikkje 
overstige forureiningsmyndigheita si kostnad ved saksbehandling. Ved fastsetting av gebyrsats skal 
forventa ressursbruk knytt til saksbehandlinga leggjast til grunn.  
 
Vi varslar med dette fastsetjing av gebyrsats 9 for saksbehandlinga, jf. forureiningsforskrifta § 39-4, 
som svarar til eit samla ressursbruk på ~1 dag. Gebyret utgjer kr. 7 800,-.  
 
Etter forvaltningslova § 16 har partane i ei sak rett til å kome med merknader før vedtak blir gjort. Vi 
ber om at eventuelle merknader til varselet blir sende til Statsforvaltaren innan 5 veker etter at 
varselet er motteke. 
 
 
 
Med helsing 
 
Kirsten Redmond Kristiansen (e.f.)  
fagleder forurensing 

  
 
Øyvind Flataker Lien 
rådgiver 

 
Dokumentet er elektronisk godkjent 
 
 
Vedlegg 

  
 
 
Kopi til: 

FORENINGEN KFA Fjordveien 3 1363 HØVIK 

